
Incumbensa Derungs concernent la consultaziun da datas da proprietaris da bains immobigliars en il center da
geodatas dal Grischun GeoGR

En l'art. 970 dal cudesch civil svizzer (CCS) vegn reglada la publicitad dal register funsil. L'alinea 2 da quest artitgel dat il
dretg a mintga persuna da pretender infurmaziuns davart differentas datas da basa per in bain immobigliar, e quai senza
restricziuns e senza stuair cumprovar in interess. Per I'execuziun regla l'art. 27 da l'ordinaziun davart il register funsil (ORF)
ch'ils chantuns pon render accessiblas en l'internet las datas, da las qualas i po vegnir prendi invista senza stuair cumprovar in
interess. Ils chantuns ston pero garantir che las datas possian vegnir consultadas mo per in tschert bain immobigliar e ch'ils
sistems d'infurmaziun sajan protegids cunter consultaziuns da seria (art. 27 al. 2 ORF).

Sin il center da geodatas dal Grischun GeoGR én dumondas singulas davart proprietaris da bains immobigliars limitadas a 5
per di e per persuna. Quai vegn regla en l'art. 146¢ al. 2 da la lescha introductiva chantunala tar il cudesch civil svizzer. Per
I'interessenza privata che n'ha tenor I'ordinaziun davart il register funsil nagin access extendi a las datas dal bain immobigliar &
questa limitaziun cumplitgada e dovra betg sco ultim bler temp e chaschuna gronds custs. Savens ston las datas dals
proprietaris da bains immobigliars empé da quai vegnir procuradas en scrit tar I'uffizi dal register funsil e pajadas charamain,
schebain che las datas fissan consultablas online per clic.

Auters chantuns paran da pudair observar las directivas federalas malgra la pussaivladad d'ina consultaziun online che n'é betg
limitada. Sin ils geo-portals dals chantuns Turgovia, Glaruna, Sviz, Appenzell Dadens ed Appenzell Dador sco er sin il portal
da la citad da Cuira én las datas dals proprietaris da bains immobigliars accessiblas en moda illimitada sur consultaziuns
singulas. L'introducziun d'ina publicaziun dals proprietaris da bains immobigliars da tut il chantun € en gir er en il chantun
Son Gagl, l'interpellaziun correspundenta da la PCD I'atun 2017 é vegnida sustegnida da la regenza e sia realisaziun € vegnida
incumbensada.

La regenza vegn incumbensada — en il senn d'ina reducziun concreta da la birocrazia — d'eliminar en I'art. 146¢ al. 2 LItCCS la
limitaziun a tschintg dumondas per di e per persuna.

